Project Phoenix
Imminnut tapersersoqatigiinnut malittarisassat
Tapersersoqatigiit, eqimattanik katsorsaanerup ilusai atorneqareersut isumassarsiorfigalugit  ilusiliineq, malissavaat, tassani toqqissisimaneq naligiimmillu naleqarneq qitiutinneqarlutik.
1. Isumannaatsuuneq toqqissisimanerlu
Tatigeqatigiinneq: Eqimattami avitseqatigiissutigineqartut tamarmik isertuussaajuaannartussaapput aammalu eqimattaniiginnartussaallutik. Qaqutigoortumik isertuussinnginnissaq atuutissaaq, imminut allanulluunniit ajoqusiinissaq ingerlaannaq navianartorsiorfigineqarmat.
Imminut toqunnermut periaatsit sukumiisortai nassuiarneqassanngillat: "Tuniluuttunik" eqqarsaateqartoqarnissaa pinngitsoortinniarlugu ilaasortat periaatsit imaluunniit pilersaarutit immikkuullarissut oqallisiginissaat pinngitsoortittariaqarpaat. Misigissutsit iliuuseqarnissarlu ukkatarineqartariaqarput.
Ajornartoornermi periaasissat pillugit isumaqatigiissutit: Ilaasortaq tassanngaannartumik navianartorsiortoq takussutissaqarpat susoqarnissaanut eqimattami pilersaaruteqartoqartariaqarpoq, soorlu qanigisaasut imaluunniit ilinniarsimasut attaveqarfiginissaannut. takuuk Isumannaallisaanermut pilersaarut[footnoteRef:1] [1:  Allakkiaq immikkoortoq taagorneqartoq Isumannaallisaanermut pilersaarut, ajornartoornermi periaasissatut atorneqartussaq.] 

Ajornartoorluni pisoqarsinnaaneranut politiinut, peqqinnissaqarfimmut oqartussanullu oqarasuaatit normui piareersimatinneqassapput.
Inuttut killissat ataqqineqarnerat: Peqataasut toqqissisimanartitaminnit annertunerusunik oqaatigisaqarnissamut kimigiiserfigineqaratik, killissat misigissutsillu ataqqineqassapput.
· Nalilersuilluni oqaaseqartoqassanngilaq imaluunniit isornartorsiuisoqassanngilaq.
· Tapersersuinissaq tusarnaarnissarlu inissaqartinneqassapput.
· Arlaalluunniit avitseqatigiissuteqarnissamut pisussaaffeqanngillat – tusarnaaginnartoqarsinnaavoq.
· Arlaalluunniit piareeqqanngikkuni oqalunnissamut kimigiiserfigineqassanngilaq.
· Tamarmik naligiipput, tunuliaquttat, misilittakkat imaluunniit inissisimaneq apeqqutaanatik.
· Arlaataluunniit akissutissaqarnissaa naatsorsuutigineqanngilaq, kisianni tamarmik nammineq misilittakkaminnik tapersiissapput.
· Eqimattat ataatsimiinnermi aqutsisumit aqunneqarput, kisianni taanna oqartussatut inissisimanngilaq.
· Imminut toqunnermi periaatsit sukumiisortai nassuiarneqassanngillat
Immikkoortut taakkua itinerulaartumik nassuiaaserlugit uteqqinneqassapput, tassani oqariartuutip aammalu malittarisassat siunertaata paasinissaa pingaaruteqarmat.
2. Suleqatigiit siunertaat sinaakkutissaallu
Siunertaq: Eqimattat tapersersuisutut ataatsimooqatigiipput, ilinniarsimasunit ikiorneqarnissamut taartaannatik, kisianni tamatumunnga tapertaallutik. Nunat killiit isummakkut qanoq issutsimut ikiuiniartarneq inuit isummertaasiannut naleqqussagaanngilaq, tassani nammineq oqaatsit kulturilu atorlugit oqaatiginnissinnaaneq pisariaqartinneqarluni. 
Ilaasortanik namminneq ikiortigisartakkaminnut oqaluttuarsimanngitsunik takkuttoqarpat, imminut toqunnissamik navianartorsiorluni imaluunniit imminut toqunnissamik eqqarsaateqarluni ilaasortap oqarnissaanut, taamaalillunilu ikiortigisartakkaminik ikiuinialersitsinissaanut, ikiornissaa pingaaruteqarpoq. (Taakkua tassaasinnaapput ilaqutai, ikinngutai qanitai imaluunniit tatigisai qaninnerpaat.) Isummertaatsip peqqissitinnissaa sivisuumik ingerlasarpoq aammalu inummiit inummut assigiinngitsuusarluni.
Taamaalillutik inuk naammattunik tapersersortissaqanngippat, pingaartumik inuup sunnertiasup peqqinnissaqarfimmit politiiniillu ukkatarineqalernissaanut suliniuteqartoqassaaq.	
Ataatsimiinnerit ilusaat: Ataatsimiinnerit qanoq ingerlanneqartarnissaannut malittarisassat ersarissut – assersuutigalugu tulleriiaarluni oqaaseqarnerit, piffissaq oqalunnermut atorneqartussaq, unikkallarnerit aamma qulequttat. Ataatsimiittarnerit ilusissaannut siunnersuut malittaatinneqassaaq – takuuk Imminnut tapersersoqatigiit ataatsimiittarnerisa ilusaat[footnoteRef:2] [2:  Allakkiaq immikkoortoq Imminnut tapersersoqatigiit ataatsimiittarnerisa ilusaat] 

Nammineq kajumissutsimik peqataaneq: Peqataaneq nammineq kajumissuseq atorlugu pissaaq, aammalu tamanna kissaatiginngikkaanni avitseqateqarnissamut pisussaaffeqartoqanngilaq.
Nalilersuinngitsumik periaaseqarneq: Ilaasortat misigittarlutik, akuersaartumik asissuinngitsumillu pissuseqarlutik naapeqatigiittassapput. Eqqaamajuk nammineq qanoq innerlusi.
Misigissutitigut anniarneq akuersaarlugu aammalu ataatsimooqatigiinnermi tapersersorneqarnermilu nukissaqalerluni, tamannalu ikiortissarsiornermik kinguneqassaaq.
3. Attaveqaqatigiinneq pissusilersortarnerlu
Tusarnaarluarneq: Ilaasortat akornusiinatik eqqumaffiginnillutik ataqqinnillutillu tusarnaartariaqarput.
Siunnersuinissaq pinngitsoortiguk: Eqimattani tapersersuinissaq misilittakkanillu avitseqatigiinnissaq pineqarpoq – tamanna erseqqissumik kissaatigisimanngikkaanni, aaqqiissutissarsititsinissaq imaluunniit siunnersuinissaq pineqarani. Ikiortissarsiornissamut piareersimasunut tarnip pissusaanik ilisimasalimmut imaluunniit katsorsaasumut normu piareersimassaaq. Imaluunniit ilaasortamik isasoortoqarluni pisoqassagaluarpat.
“Uanga” atorlugu oqalunneq: Aporaannerit paatsooqatigiinnerillu pinngitsoortinniarlugit ilaasortat tamanut atortutut oqaatiginninnermut taarsiullugu, nammineq misilittakkatik aallaavigalugit oqalunnissaat kaammattuutigineqarpoq.
Naammagittarsinnaassuseqarneq paasinnissinnaanerlu: Kikkut tamarmik immikkut ingerlaarfeqarput, aammalu eqimattat nammineq sukkassuseq atorlugu naapinneqarluni misigisimaffiussaaq.
Misigisat tamarmik inunnut ataasiakkaanut tamaginnut assigiimmik pingaaruteqarput, misigisat misigissutsillu allat misigisaannut misigissusaannullu sanilliunneqassanngillat, taamaaliornermilu allap pitsaannginnerusunik atugaqarnera pissutigalugu ataasiakkaat misigisaat nakkarsarneqassanngillat imaluunniit annikinnerulersinneqassanatik. Immikkoortitsisoqassanngilaq, kikkullu tamarmik naleqqupput aammalu kikkut tamarmik misigisaat misigissusaallu assigiimmik naleqarput.
Imminut toqunnissamik eqqarsaatilinnik malinnaaffiginninneq: Eqimattat imminut toqunnissamik eqqarsaateqarnerup sakkortussusaata nalilernissaanut uuttuut ataatsimoorussat 0-miit 100-mut atorsinnaavaat, tassani 100 ajornartorsiorfiulluni. Taanna pitsaanerusumik attaveqaqatigiinnissamut iliuuseqarnissamullu sakkussaavoq.

4. Atuuffissat agguagaanerat akisussaaffillu
Inuit tulaavigineqartussat, eqimattani tamaginni immikkut minnerpaamik ataasiussaaq (Inuit nukittuut, eqqarsaatinik taamaattunik passussisinnaasoq): Inuit taakkua oqaloqatigiinnerit aqunneqarnerannut ikiuutissapput, ilusaanik qulakkeerissallutik toqqissisimatitsissallutillu. Kisianni eqqaamallugu kikkut tamarmik naligiimmata. Inassutigineqarpoq inuit tulaavigineqartussat/ataatsimiinnermi aqutsisut Kalaallit Røde Korsianni pikkorissassasut – tarnikkut ikiueqqaarnermut ataasiakkaanut pikkorissaanerni. Aningaasaateqarfinnut qinnuteqarnissamut ikiuuttoqarsinnaavoq.
Ilanngunneq ilaajunnaarnerlu: Ataatsimiinnerit sivikitsumik tulleriiaarluni oqaaseqarnermik aallartissinnaapput naggaserneqarsinnaallutillu, tassani ilaasortat qanoq innerlutik oqaatigisinnaallugu.
Malitseqartitsineq: Ilaasortat annertunerusumik tapersersorneqarnissamik pisariaqartitsigunik, eqimattat avataanni ikiuinissamut neqeroorutinut naleqquttunut attaveqarnissamut kaammattorneqassapput.
5. Kinaassutsip isertuunnera malunnaarsaarnerlu
Kinaassutsip isertuunnerata attatiinnarnera: Ilaasortat kinaassusertik illersorniarlugu atiminnik imaluunniit atimik atorusutaminnik atuinissaq toqqarsinnaavaat. Ilaasortat aamma atimik paasissutissiissutiginnginnissaanut pisinnaatitaapput.
Eqimattat avataanni paasissutissanik siammarterisoqassanngilaq: Peqataasut taakkualu oqaluttuaat pillugit paasissutissat akuersititseqqaarani siammarteqqusaanngillat. TAMANNA PISARIAQARLUINNARPOQ.
6. Nuannersunik ukkatarinninneq neriuuteqarnerlu
Sapinnginnerup neriuuteqarnerullu ukkatarineqarnerat: Eqimattat oqaloqatigiinnernut tapersiissapput, neriuuteqalersitsisumik aammalu ilaasortat nukittuffiisa periarfissaasalu suussusersinissaannut iluaqutaasumik.
Ataatsimiinnerit ajornartorsiutaannarnut tunngassuteqanngillat, kisianni aamma pitsanngoriartornermut qanoq annikitsukkaanik alloriarsinnaanernut tunngassuteqarlutik.
Siumut ingerlanerit nalliuttorsiutigineri: Pitsanngoriartorluni alloriarnerit annikitsuaqqalluunniit akuersaarneqartariaqarput nalliuttorsiutigineqartariaqarlutillu.


Must Do’s
Malittarisassat makkua ataatsimoornerit/ataasimiinnerit tamarluinnaasa eqimattamut uteqqinneqartassapput!
· Nalilersuisumik oqaaseqartoqassanngilaq imaluunniit isornartorsiuisoqassanngilaq.
· Tapersersuinissaq tusarnaarnissarlu inissaqartinneqassapput.
· Arlaalluunniit avitseqateqarnissamut pisussaaffeqanngilaq – tusarnaaginnartoqarsinnaavoq.
· Arlaalluunniit piareersimanngikkuni oqalunnissamut kimigiiserfigineqassanngilaq.
· Kikkut tamarmik naligiipput, tunuliaqutit, misilittakkat imaluunniit inissisimaneq apeqqutaanatik.
· Arlaataluunniit akissutissaqarnissaa naatsorsuutigineqanngilaq, kisianni kikkut tamarmik nammineerlutik misilittakkaminnik tapersiissapput.
· Eqimattat ataatsimiinnermi aqutsisumit aqunneqassapput, kisianni taanna oqartussatut inissisimanngilaq.
· Imminut toqunnermut periaatsit sukumiisortai nassuiarneqassanngillat
· Imminut toqunnissamik eqqarsaateqarnerup sakkortussusaa – 1-imiit 100-mut uuttuut.
Isumannaallisaanermut pilersaarut tamatigut immersorneqarsimassaaq pissarsiarineqarsinnaassallunilu. Politiit, peqqinnissaqarfiup oqartussallu normui tamatigut pissarsiarineqarsinnaassapput.

Periarfissat assigiinngitsut
Allakkiaq immikkoortoq taagorneqarpoq Isumannaallisaanermut pilersaarut, aanna ajornartoorluni pisoqartillugu IMMERSORNEQASSAAQ.
Ataatsimiinnernut nerisassanik kissartunik kiisalu kaffimut, tiimut kaaginullu qinnuteqarnissamut iluaqutaasussaq allakkiaq immikkoorpoq.
